
ᐊᐅᓚᑦᓯᔨᓂᑦ ᓇᐃᓈᖅᓯᒪᔪᖅ 
ᐅᓇ ᑐᒃᓯᕋᖅᑕᐅᔪᖅ ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᓴᓇᔭᐅᔪᖅ ᐅᓇ ᓯᕗᓕᐅᖅᑎᖃᖅᑐᑦ ᑖᒃᑯᓂᖓ ᓄᓇᕗᑦ 

ᓄᒃᑭᒃᓴᐅᑏᑦ ᑯᐊᐳᕇᓴᓐ, ᐃᑲᔪᖅᑕᐅᓪᓗᑎᒃ ᕼᐋᒻᓚᑦ ᓴᓂᑭᓗᐊᖅ. ᐅᓇ ᓴᓇᔭᐅᔪᖅ ᑐᒃᓯᕋᖅᑐᖅ 

ᐃᓕᐅᖃᖅᑕᐅᓗᑎᒃ ᐊᓄᕆᒧᑦ ᐸᐱᕋᐃᑦ ᐊᒻᒪᓗ ᐹᑕᓖᖃᕐᕕᒃ ᐃᓚᓕᐅᑎᓯᒪᓂᐊᖅᑐᑦ ᓄᓇᓕᖕᓂ 

ᐆᒻᒪᖁᑎᖃᐅᑎᖓᓐᓄᑦ ᐊᑦᑎᒃᓯᓯᒪᓂᐊᕐᒪᑕ ᕼᐋᒻᓚᒃᑯᑦ ᐊᑐᓄᐊᕐᓂᖓ ᑏᓱᕐᒥᒃ ᐅᖅᓱᐊᓗᖕᒥᒃ 

ᐆᒻᒪᖁᑎᖃᐅᑎᒋᓪᓗᒍ. 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ ᓇᖕᒥᓂᖁᑎᒋᔭᐅᔪᑦ ᕿᑭᖅᑖᓗᒃ ᑯᐊᐳᕆᓴᓐ, ᐊᕕᒃᑐᖅᓯᒪᔪᑦ ᐃᓄᐃᑦ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕆᓴᓐ ᕿᑭᖅᑕᓄᑦ. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ ᐅᓇ 100% ᐃᓄᖕᓂᑦ 

ᓇᖕᒥᓂᕆᔭᐅᔪᖅ ᓱᕈᖅᓴᐃᓐᖏᑦᑐᓂᒃ ᐆᒻᒪᖁᑎᖃᐅᑎᒃᓴᓄᑦ ᓴᓇᓲᑦ ᓴᕿᑕᐅᓚᐅᖅᑐᑦ 2017-ᒥ. 

ᑕᐃᑲᓂ ᕿᑭᖅᑖᓗᒃ ᑯᐊᐳᕆᓴᓐ ᐊᕕᒃᑐᖅᓯᒪᔪᓄᑦ ᐳᓚᕋᑎᓪᓗᒋᑦ 2015-ᒥ, ᓴᓂᑭᓗᐊᖅ ᑕᑯᑎᑦᑎᓚᐅᖅᑐᖅ 

ᐱᔪᒪᓂᕐᒥᖕᓂᒃ ᓄᓇᒥᑦ ᐆᒻᒪᖁᑎᖃᐅᑎᓂᒃ. ᕿᑭᖅᑖᓗᒃ ᑯᐊᐳᕆᓴᓐ ᐱᔅᓂᔅᓕᕆᕕᖓ ᐱᕙᓪᓕᐊᑎᑦᑎᓂᕐᒧᑦ, 

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ, ᐊᒻᒪᓗ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ 

ᐱᒋᐊᓚᐅᖅᑐᑦ ᓴᓇᖃᑎᖃᖅᖢᑎᒃ ᕼᐋᒻᓚᒃᑯᓂᒃ 2016-ᒥ ᑕᑯᓐᓇᖅᖢᑎᒃ ᖃᓄᖅ ᓄᓇᒥᑦ 

ᐆᒻᒪᖁᑎᖃᐅᑎᒋᔭᐅᔪᓐᓇᖅᑐᓂᒃ. ᐋᕿᒍᒪᓪᓗᑎᒃ ᓄᓇᓖᑦ ᑕᒪᕐᒥᒃ ᓄᓇᒥᑦ ᐆᒻᒪᖁᑎᖃᐅᑎᖃᕐᓗᑎᒃ 

ᐃᓇᖐᓂᐊᖅᑐᒥᒃ ᐊᑭᑐᔪᖅ ᐳᓴᑎᖓᒍᑦ ᓄᓇᓕᖕᓂ ᐊᑐᖅᑕᐅᔪᖅ ᑏᓲᖅ ᐅᖅᓱᐊᓗᒃ ᐆᒻᒪᖁᑎᖃᐅᑎᒋᔪᓐᓃᕐᓗᒍ.   

ᐊᒥᓱᑦ ᖃᐅᔨᓇᓱᒃᑕᐅᑦᑎᐊᓚᐅᖅᑐᑦ ᑖᒃᑯᐊᓗ ᑲᔪᓯᔪᓐᓇᕐᒪᖔᑕ ᑲᔪᓯᔪᓐᓇᓐᖏᒻᒪᖔᑕ ᐃᓕᑦᑎᓇᓱᒃᑐᑦ ᐊᒻᒪᓗ 

ᐱᔅᓂᔅᒋᔭᐅᔪᓐᓇᕐᓂᖓ, ᐊᓄᕆᒧᑦ ᖃᐅᔨᓴᕈᑎᑦ ᓄᐊᑕᐅᔪᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ, ᑮᓇᐅᔭᒃᑯᕕᖕᒧᑦ 

ᐃᓯᖅᐸᓪᓕᐊᔪᓐᓇᖅᑐᑦ ᐊᓄᕆᒃᑯᑦ ᐆᒻᒪᖁᑎᖃᐅᑎᖃᕐᓗᒥ ᖃᐅᔨᓇᓱᒃᑕᐅᑦᑎᐊᓚᐅᖅᑐᖅ ᐊᒻᒪᓗ ᓯᕗᓂᐊᓂᑦ-

ᐃᓱᐊᓄᑦ ᐊᐅᓚᐅᓯᕆᓂᖓ ᐊᒻᒪᓗ ᓴᓇᓯᒪᓂᖓ ᐃᓕᑕᐅᓇᓱᒃᖢᓂ, ᑐᒃᓯᕋᖅᑕᐅᔪᖅ ᐊᓄᕆᕐᔪᐊᖅ ᓄᒃᑭᒃᓴᐅᑏᑦ  

ᓴᓇᔭᐅᔪᖅ ᐱᒋᐊᖅᑎᑕᐅᓚᐅᖅᐳᖅ. ᐅᓇ ᑐᒃᓯᕋᐅᑎ ᓴᓇᔪᒪᔪᒧᑦ ᐅᑯᐊ ᐃᓚᒋᔭᐅᕗᑦ: 

• ᐃᓕᐅᖃᕐᓗᒋᑦ ᐊᒻᒪᓗ ᐃᖏᕐᕋᓯᑎᓪᓗᒍ ᑎᑭᓪᓗᒋ ᖁᓕᑦ (10) ᐊᓄᕆᒧᑦ ᐸᐱᕈᐃᑦ ᑲᑎᑎᓪᓗᒋᑦ 

ᐃᓕᐅᖃᕐᓗᒋᑦ ᐆᒻᒪᖁᑎᖃᐅᑎᖃᕐᑎᑦᑎᔪᓐᓇᕐᓂᖓ ᑎᑭᓪᖢᒍ 1,000 ᑭᓗᒍᐊᑦ ᐃᓂᖃᕐᓗᓂ ᐃᒻᒪᖄᖅ 

4.5 ᑭᓚᒦᑕᔅ ᓂᒋᐊᓂ ᓴᓂᑭᓗᐊᖅ ᒥᑦᑕᕐᕕᖓᑕ. 

• ᓄᑖᕈᖅᑎᓪᓗᒍ ᒫᓐᓇ ᐊᑐᖅᑕᐅᔪᑦ ᓄᓇᓕᖕᓂ ᐊᖁᑖ ᓴᓇᔭᐅᔪᒧᑦ ᐃᓂᖓᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑦ ᐊᖁᑎ  

• ᐃᓕᐅᖃᐃᓗᑎᒃ 5 ᑭᓚᒦᑕᔅ ᐆᒻᒪᖁᑎᖃᕐᑎᑦᑎᔪᓐᓇᐅᑎᖏᑦᑕ ᓱᓪᓗᐊ ᑖᒃᑯᐊᓗ ᖃᓂᒋᓪᓗᒋᑦ 

ᒪᓕᑦᑎᐊᖅᑕᖏᑦ ᐊᑐᖅᑕᐅᔪᖅ ᐊᖁᑦ ᐊᔪᕐᓇᖏᑦᑎᓪᓗᒍ. 

• ᑎᑭᐅᑎᔪᓐᓇᖅᑕᖓᓄᑦ ᐊᐅᓚᑦᑎᕕᖓᑕ ᐋᕿᒃᓱᐃᕕᖓ 

• ᐸᑕᓖ ᐆᒻᒪᖁᑎᖃᐅᑎᒃᓴᖅ ᑐᖁᖅᓯᒪᔪᖅ ᖃᓂᒋᔭᖓᓂ ᖁᓪᓕᖅ ᐆᒻᒪᖁᑎᓕᕆᔨᖏᑦᑕ ᑎᒥᖁᑖ 

ᐃᑯᒪᓕᔨᒃᑯᑦ ᓄᓇᓕᖕᓄᑦ. 

ᐅᓇ ᑐᒃᓯᕋᖅᑕᐅᔪᖅ ᓴᓇᔭᐅᔪᒪᔪᖅ ᓂᕆᐅᓇᖅᑐᖅ ᐊᑐᖅᑕᐅᔪᓐᓇᖅᑐᖅ ᖃᓂᒋᔮᓂ 50% ᓄᓇᓖᑦ 

ᐆᒻᒪᖁᑎᖃᐅᑎᖃᕐᕕᒋᓗᒍ. ᐊᓄᕆᒃᑯᑦ ᐆᒻᒪᖁᑎᖃᐅᑎ ᓂᐅᕐᕈᑕᐅᓗᓂ ᖁᓪᓕᖅ ᐆᒻᒪᖁᑎᓕᕆᔨᖏᑦᑕ ᑎᒥᖁᑖ 



ᐃᓚᓕᐅᑎᓗᓂ ᓄᓇᓕᖕᓄᑦ ᑎᑭᐅᑎᓯᒪᔭᖏᓐᓄᑦ ᐆᒻᒪᖁᑎᖃᐅᑎᖃᕐᕕᖕᓄᑦ ᑕᒪᐅᓐᓇ ᐊᑕᐅᓯᕐᒧᑦ 

ᐆᒻᒪᖁᑎᖃᕐᑎᑦᑎᕕᒃ ᐋᕿᒃᓯᒪᓗᓂ. ᓄᓇᓕᖕᓂ ᐃᓚᐅᔪᑦ ᐊᒻᒪᓗ ᑮᓇᐅᔭᓕᐅᕈᑕᐅᓂᖓ ᐊᖏᔪᒥᒃ ᐱᒻᒪᕆᐅᔪᖅ 

ᓴᓇᔭᐅᔪᒧᑦ. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ ᐱᔭᕇᓚᐅᖅᑕᖓ ᐃᓕᓐᓇᓱᒃᑕᑎᒃ ᕿᓂᖅᖢᑎᒃ ᐊᔾᔨᒌᓐᖏᑦᑐᓂᒃ 

ᐃᑲᔫᑎᒃᓴᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃᑕᐅᖅ ᓄᓇᒥᑦ ᐆᒻᒪᖁᑎᖃᐅᑎᒃᓴᓄᑦ ᓴᓇᔭᐅᓗᑎᒃ. ᓄᓇᕗᒻᒧᑦ 

ᐋᕿᒃᓱᖅᓯᒪᔪᑦ ᖃᓄᐃᓕᐅᕈᑎᒃᓴᐃᑦ ᓴᕿᑕᐅᓚᐅᖅᑐᑦ ᑖᒃᑯᐊᓗ ᖃᐅᔨᓇᓱᑦᑎᐊᕐᓂᐊᖅᑐᑦ ᓄᓇᓕᖕᓂ 

ᐱᓕᕆᔨᖃᕈᓐᓇᕐᓂᕐᒧᑦ ᓴᓇᖃᑎᒋᓗᒋᑦ ᐊᔾᔨᒌᓐᖏᑦᑐᑦ ᐃᑲᔫᑎᒃᓴᐃᑦ ᐊᑐᖅᓯᔾᔪᑕᐅᔪᓐᓇᖅᑐᑦ ᐊᒻᒪᓗ 

ᐃᑲᔪᕈᓐᓇᖅᑐᑦ ᐊᑕᔪᓄᑦ ᐊᑦᑕᕐᓇᖅᑐᑦ ᐊᒻᒪᓗ ᐊᑭᓕᒃᓴᖑᕈᓐᓇᖅᑐᑦ. ᓄᓇᓕᖕᓄᑦ ᐱᐅᓯᕚᓪᓕᕈᑎᒃᓴᐃᑦ 

ᑮᓇᐅᔭᒃᓴᖅ ᐋᕿᒃᓯᒪᓂᒃᓴᖓ ᓇᓗᓇᐃᖅᑕᐅᓚᐅᖅᑐᖅ ᐱᒋᐊᕈᑎᑦᑎᐊᕙᐅᔪᓐᓇᕐᓂᖓᓂ ᑐᒃᓯᕋᖅᑕᐅᔪᒧᑦ 

ᓴᓇᔭᐅᔪᒪᔪᖅ, ᑕᐃᑲᓂᓗ ᐆᒻᒪᖁᑎᖃᐅᑎᓕᐅᖅᑎᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ, ᐱᓯᒪᓯᑦᑎᐊᕐᓗᑎᒃ 

ᑕᒪᐃᓐᓂᒃ ᐊᑦᑕᕐᓇᕈᓐᓇᖅᑐᓂᒃ ᐊᒻᒪᓗ ᐊᑭᓕᕆᐊᖃᕋᔭᖅᑐᑦ ᓴᓇᔭᐅᔪᒧᑦ ᐱᖁᑎᖏᓐᓄᑦ ᑕᐃᑲᓕ ᓄᓇᓖᑦ 

ᐱᓯᒪᒃᖠᑦᑎᐊᕐᓗᑎᒃ ᑮᓇᐅᔭᓕᐅᕈᑎᒋᓗᒍ ᐃᑲᔫᑎᓗᓂ ᑕᒪᐃᓐᓄᑦ ᓴᓇᔭᐅᓯᒪᔪᖅ ᐃᖏᕐᕋᑎᑕᐅᓕᖅᑎᓪᓗᒍ. 

ᓄᓇᓕᖕᓂ ᐱᐅᓯᕚᓪᓕᕐᑎᑦᑎᔾᔪᑏᑦ ᑮᓇᐅᔭᒃᓴᖅ ᑐᑭᒧᐊᒃᑎᑕᐅᔪᖅ ᓄᓇᓕᖕᓂᑦ ᐊᑐᓂ ᐃᓄᖕᒥᑦ ᐊᒻᒪᓗ 

ᐊᑐᖅᑕᐅᓗᓂ ᓄᓇᓕᖕᓂ ᓴᓇᔭᐅᔪᓄᑦ ᐊᒻᒪᓗ ᐱᕙᓪᓕᐊᑎᑦᑎᔪᒪᒃᐸᑕ ᐱᔪᒪᔭᒥᖕᓂᒃ ᓄᓇᓖᑦ.     

ᐅᓇ ᓴᓇᔭᐅᔪᖅ ᐋᕿᒃᓯᓯᒪᔪᑦ ᐸᕐᓇᒃᑕᐅᓗᓂ ᐊᒻᒪᓗ ᐱᓕᕆᔭᐅᕙᓪᓕᐊᓗᑎᒃ ᐱᕚᓪᓕᖅᐸᓪᓕᐊᓂᐊᕐᓂᖓ, 

ᑕᒪᓐᓇᓗ ᓴᓇᓯᒪᓂᐊᕐᓂᖓᑕ ᐱᕙᓪᓕᐊᓂᕆᓂᐊᖅᑕᖓ, ᐱᔭᕇᕈᒫᖅᑐᑦ 2022-23. ᓂᕆᐅᓇᖅᑐᖅ ᓴᓇᔪᑦ 

ᐱᒋᐊᕐᓂᐊᖅᑐᑦ 2023 ᒪᓕᒃᑐᖅ ᒪᓕᒐᐃᑦ ᐊᖏᖅᑕᐅᒋᐊᓕᑦ ᑖᒃᑯᐊᓗ ᓄᓇᕗᑦ ᐸᕐᓇᐃᔩᑦ ᐊᒻᒪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᐆᒻᒪᖁᑎᖃᐅᑎᖃᕐᑎᑦᑎᔪᓐᓇᕐᓂᕐᒧᑦ ᐊᖏᕈᑎ ᑖᒃᑯᓄᖓ ᖁᓪᓕᖅ 

ᐆᒻᒪᖁᑎᓕᕆᔨᖏᑦᑕ ᑎᒥᖁᑖ, ᐊᒻᒪᓗ ᐊᓯᖏᑦ ᐱᔪᓐᓇᐅᑎᑦ ᓲᕐᓗ ᓴᓇᓂᐊᖅᑐᑦ ᐱᔪᓐᓇᐅᑎᖓ, ᓄᓇᕗᒻᒥ 

ᐃᒪᓕᕆᔨᒃᑯᑦ ᑲᑎᒪᔨᖏᑦ ᐃᒪᕐᒧᑦ ᓚᐃᓴᓯ ᐃᒫᒍᑦ ᐃᑳᕐᕕᖃᕐᓂᐊᕈᑎᒃ, ᐊᒻᒪᓗ ᐆᒻᒪᖁᑎᖃᐅᑎᒃᓴᓄᑦ ᐱᔪᓐᓇᐅᑎᑦ. 

ᓄᓇᓕᖕᓂ ᓴᓇᑎᑦᑎᓂᖅ ᐊᒻᒪᓗ ᐃᓚᐅᑎᑦᑎᓂᖅ ᐅᓄᓛᖑᓂᐊᖅᑐᑦ ᐊᔪᕐᓇᖏᓐᓂᓕᒫᖓᒍᑦ 

ᓴᓇᔭᐅᕙᓪᓕᐊᓂᖓᓂᑦ ᐊᒻᒪᓗ ᐱᔭᕆᐅᖅᓴᑎᑕᐅᓗᑎᒃ. ᓂᕆᐅᓇᖅᑐᖅ ᑎᑭᓪᓗᒍ 15 ᓄᓇᓕᖕᓂ 

ᐱᓇᓱᐊᖅᑎᑖᕐᓗᑎᒃ ᐃᖅᑲᓇᐃᔮᒃᓴᐃᑦ ᓴᕿᑕᐅᓗᑎᒃ ᓴᓇᔪᓂᑦ. ᓴᓇᔪᑦ ᓂᕆᐅᓇᖅᑐᑦ ᐱᔭᕇᕋᔭᖅᑐᑦ 2024-ᒥ, 

ᓴᓇᔭᐅᓂᖓ ᐱᒋᐊᕋᔭᖅᐸᑦ 2023-ᒥ. ᐅᓇ ᓴᓇᔭᐅᔪᖅ ᓂᕆᐅᓇᖅᑐᖅ ᓇᐃᓛᖅ 20-ᐅᑭᐅᓄᑦ 

ᐃᖏᕐᕋᑎᑕᐅᒐᔭᖅᖢᓂ ᐊᐅᓚᑕᐅᓗᓂ ᐋᕿᒃᐸᓪᓕᐊᓂᖓ, ᑐᕌᕆᓪᓗᒍ ᐊᑯᓂᐅᓂᖅᓴᐅᔪᓐᓇᕐᓗᓂ 

ᐆᒻᒪᖁᑎᖃᐅᑎᒋᔭᐅᖏᓐᓇᖅᐸᓕᕐᓗᓂ ᓴᓇᔭᐅᖃᑦᑕᑐᐃᓐᓇᕐᓗᓂ ᐊᒻᒪᓗ ᓴᓇᕐᕈᑎᖏᑦ ᐊᓯᕈᖅᑎᖃᑦᑕᕐᒥᓗᒋᑦ. 

ᓂᕆᐅᓇᖅᑐᖅ ᑎᑭᓪᓗᒍ ᐱᖓᓱᑦ (3) ᓄᓇᓕᖕᓂ ᐃᖅᑲᓇᐃᔮᒃᓴᐃᑦ ᓴᕿᑕᐅᓗᑎᒃ ᓴᓇᔭᐅᔪᖅ 

ᐃᖏᕐᕋᑎᑕᐅᓕᖅᑎᓪᓗᒍ, ᑖᒃᑯᐊᓗ ᓄᓇᓕᖕᓂ ᐊᐅᓚᐅᓯᕆᔨᑦ ᐃᑯᒪᓕᕆᔨᑦ, ᐊᒻᒪᓗ ᓴᓇᔨᐅᓂᐊᖅᑐᑦ 

ᖃᓄᐃᓕᐅᕆᐊᖃᖅᑐᓄᑦ. ᐃᓱᐊᓂ ᐊᐅᓚᑕᐅᓕᖅᑎᓪᓗᒍ, ᐃᓱᒪᓕᐅᕆᔭᕆᐊᖃᕐᓂᐊᖅᑐᖅ ᐱᔾᔪᑎᒋᓪᓗᒍ 

ᑲᔪᓯᑎᑕᐅᓂᐊᕐᒪᖔᑦ ᐃᑯᒪᓕᕆᓂᖓ ᐊᓄᕆᒃᑯᑦ ᐃᓂᖃᖅᑐᑦ ᒫᓐᓇᐅᔪᖅ ᐸᐱᕈᐃᑦ ᓱᓕ ᐊᐅᓚᔪᓐᓇᕈᑎᒃ, ᓄᑖᑦ 

ᐅᒡᕙᓘᓐᓃᑦ ᓄᑖᖑᖅᑎᓯᒪᔪᑦ ᐸᐱᕈᐃᑦ, ᐊᒻᒪᓗ/ᐅᒡᕙᓘᓐᓃᑦ ᐊᓯᖏᑦ ᓴᓇᕐᕈᑎᑦ ᐅᒡᕙᓘᓐᓃᑦ ᐲᔭᖅᑕᐅᕕᖏᑦ 

ᐊᒻᒪᓗ ᐅᑎᖅᑎᑕᐅᓗᑎᒃ ᐃᓂᖏᓐᓄᑦ ᑕᐃᑲᓂ ᐃᓂᑐᖃᖓ ᐃᓕᖁᓯᕆᓚᐅᖅᑕᖓ ᐅᑎᕐᓂᐊᕐᒪᑦ ᐊᑐᖅᓯᓗᑎᒃ 

ᓄᑖᓂᒃ ᖃᕆᓴᐅᔭᕐᑎᒍᑦ ᐱᔭᕇᕆᐊᖃᖅᑐᓄᑦ ᑕᒪᑐᒧᖓ ᑐᑭᓕᐅᕈᑕᐅᕙᓪᓕᐊᔪᑦ.   

ᐃᓄᓕᒫᑦ ᐊᒻᒪᓗ ᑎᒍᒥᐊᖅᑎᑦ ᑲᑎᒪᖃᑎᒌᒡᓗᑎᒃ ᑕᒪᐃᓐᓄᑦ ᐊᑕᕗᖅ ᑕᒪᐃᓐᓄᑦ ᓴᓇᕙᐅᕙᓪᓕᐊᓂᓕᒫᖓᒍᑦ 

ᓱᕐᕋᒃᐸᓪᓕᐊᓂᓕᒫᖓᒍᑦ ᑖᒃᑯᐊᓗ ᐱᒋᐊᓕᓵᑦᑎᐊᖅᑎᓪᓗᒍ ᐸᕐᓇᐃᕙᓪᓕᐊᓂᖅ ᐱᒋᐊᕐᕕᖃᕐᓗᑎᒃ ᓴᓇᔭᐅᔪᖅ 

ᖃᓄᑦ ᑕᐅᑦᑐᖃᕐᓂᐊᓚᐅᕐᓂᖓ. ᑕᐃᒪᓗ ᐃᓄᖕᓂᑦ-ᐊᐅᓚᑕᐅᓗᑎᒃ ᐊᒻᒪᓗ ᑐᑭᒧᐊᒃᑎᑕᐅᓗᑎᒃ 

ᐱᕙᓪᓕᐊᑎᑕᐅᓂᖓ, ᐊᖏᓛᒥᒃ ᐱᒻᒪᕆᐅᕗᖅ ᓴᓇᔭᐅᔪᖅ ᐊᑦᑕᕐᓇᓐᖏᑦᑎᐊᖁᓪᓗᒍ ᖃᓄᐃᖏᑦᑎᐊᖁᓪᓗᒋᑦ, 



ᐊᑑᑎᖃᖁᓪᓗᒍ, ᐊᒻᒪᓗ ᓯᕗᓪᓕᐅᑎᖁᔭᖏᑦ ᓴᓂᑭᓗᐊᕐᒥᐅᑦ. ᓄᓇᕗᒻᒥ ᐊᖏᕈᑎ ᑐᑭᒧᐊᒍᑕᐅᕗᖅ 

ᑲᑎᒪᕕᖃᕐᓗᑎᒃ ᐱᕙᓪᓕᐊᔾᔪᑕᐅᓗᓂ ᑕᐃᒪᓗ ᓴᓂᑭᓗᐊᕐᒥᐅᑦ ᐃᓚᐅᓂᐊᕐᒪᑕ ᐃᓱᒪᓕᐅᕈᑕᐅᕙᓪᓕᐊᔪᓂᒃ 

ᐱᔾᔪᑎᒋᓪᓗᒋᑦ ᐊᑐᖅᑕᐅᓂᖓ ᓄᓇᖏᑦ ᐊᒻᒪᓗ ᓄᓇᖏᓐᓂᑦ ᐆᒻᒪᖁᑎᖃᐅᑎᖃᕐᕕᐅᔪᒃᓴᐃᑦ. ᐅᑯᐊ ᑎᒍᒥᐊᖅᑎᑦ 

ᑲᑎᒪᐅᑎᒃᓴᖏᓐᓄᑦ ᐸᕐᓇᐅᑎᑦ ᓴᕿᑕᐅᓯᒪᔪᑦ ᑭᐅᓯᓂᐊᕐᒪᑕ ᑐᒃᓯᕋᖅᑕᖏᓐᓄᑦ ᐊᑐᕈᓐᓇᕐᓂᐊᖅᑕᒥᖕᓄᑦ 

ᐊᒻᒪᓗ ᑲᔪᓰᓐᓇᕈᑎᒃᓴᖏᓐᓂᒃ ᓴᓇᔭᐅᔪᖅ ᖃᓄᐃᓕᖓᓕᕐᒪᖔᑦ ᑐᓴᐅᒪᔾᔪᑎᒃᓴᖏᑦ ᐅᑯᐊᓗ ᓇᓗᓇᐃᖅᑕᐅᓯᒪᔪᑦ 

ᓄᓇᓕᖕᓂᑦ ᐊᒻᒪᓗ ᓄᓇᓕᖕᓄᑦ ᑎᒍᒥᐊᖅᑎᐅᔪᓂᑦ ᑕᐃᑲᓂ ᐱᒋᐊᓕᓵᖅᑎᓪᓗᒍ ᑲᑎᒪᓂᐅᓚᐅᖅᑐᓂᑦ.  

ᐅᓇ ᓴᓇᔭᐅᔪᖅ ᐃᓂᖓᒃᓴᖓ ᓂᕈᐊᖑᔪᓐᓇᖅᑐᓂᒃ ᓴᕿᑕᐅᓚᐅᖅᑐᖅ ᑐᑭᓯᓇᓱᖃᑎᒌᒡᓗᑎᒃ ᐃᓄᓕᒫᓪᓗ ᐊᒻᒪᓗ 

ᓄᓇᓕᖕᓄᑦ ᑎᒍᒥᐊᖅᑎᐅᔪᑦ. ᐊᑑᑎᖃᓛᖅ ᐃᓂᖓ ᖃᐅᔨᓇᖅᓯᓚᐅᖅᑐᖅ ᒪᓕᒃᓗᒋᑦ ᓄᓇᐃᑦ 

ᓇᓗᓇᐃᖅᑕᐅᓯᒪᔪᑦ ᓄᓇᓕᖕᓂᑦ, ᐃᓯᖅᑕᐅᔭᕆᐊᖃᓐᖏᑦᑐᑦ, ᒫᓐᓇᐅᔪᖅ ᐊᖁᑎᑦ ᐊᒻᒪᓗ ᐊᑐᕆᐊᑦ, ᐊᕙᑏᑦ 

ᐊᑦᑕᕐᓇᖅᑐᑦ ᓄᓇᖓᓂ, ᓄᓇ ᐃᓱᒪᒋᔭᐅᔪᑦ, ᐊᒻᒪᓗ ᐃᓄᐃᑦ ᐊᑐᖅᐸᒃᑕᑐᖃᖏᑦ ᓄᓇᐃᑦ. ᓄᓇᓕᖕᓂ 

ᐊᖏᖅᑕᐅᓚᐅᓚᐅᖅᑐᖅ ᑭᖑᓪᓕᖅᐹᖅᓯᐅᑎ ᐃᓂᒋᓂᐊᖅᑕᖓ. ᐅᓇ ᐃᓂᒋᓂᐊᖅᑕᖓ ᐃᓗᐊᓂ ᕼᐋᒻᓚᒃᑯᑦ 

ᑭᒡᓕᖓᓂ ᐊᒻᒪᓗ ᓄᓇᖓ ᐆᒃᑐᕋᖅᓯᒪᓐᖏᑦᑐᖅ ᑕᐃᒪᓗ ᐊᐅᓚᑕᐅᓂᐊᖅᑐᖅ ᑲᒥᓯᓇ ᓄᓇᕗᒻᒥᑦ. ᐃᓚᒋᓪᓗᒍ 

ᑐᒃᓯᕋᖅᑕᐅᔪᖅ ᓴᓇᔭᐅᔪᒪᔪᖅ, ᐅᓇ ᐃᓂᖓ ᐆᒃᑐᕋᖅᑕᐅᓯᒪᔪᖅ ᐊᒻᒪᓗ ᐊᑐᕈᓐᓇᐅᑎᑦ ᓄᓇᒥᒃ ᕼᐋᒻᓚᒃᑯᓄᑦ.   

ᐆᒪᔪᑦ ᑕᐅᕙᓃᑦᑐᑦ ᖃᐅᔨᔭᐅᓇᓱᑦᑎᐊᕐᓗᑎᒃ ᐃᓚᒋᔭᐅᓗᑎᒃ ᑎᖕᒥᐊᑦ, ᐱᕈᖅᑐᑦ, ᐃᒪᕐᒥᐅᑕᐃᑦ, ᐊᒻᒪᓗ 

ᐃᒪᖅᓱᐃᑦ ᐱᒋᐊᓚᐅᖅᑐᑦ 2019-ᒥ. ᑕᒪᐅᓐᓇᐅᒐᓗᐊᖅᑎᓪᓗᒍ ᓄᕙᒡᔪᐊᕐᓇᖅ-19 ᐊᐃᑦᑐᐃᕙᓪᓕᐊᔪᖅ 

ᐋᓐᓂᐊᓇᖅᑐᒥᒃ, ᑕᒪᕐᒥᒃ ᑭᓯᐊᓂ ᐊᑕᐅᓯᖅ ᖃᐅᔨᔭᐅᓇᓱᒃᑐᓂ ᐱᔭᕇᓐᖏᑐᑑᓚᐅᖅᑐᖅ. ᐱᔭᕇᖅᓯᒪᓐᖏᑦᑐᑦ 

ᖃᐅᔨᓴᕈᑎᑦ ᐱᔭᕇᖅᑕᐅᓂᐊᖅᑐᑦ ᐊᐅᔭᖓᓂ 2022. ᐅᑯᐊ ᖃᐅᔨᓇᓱᒃᑕᐅᔪᑦ ᐃᓚᖃᕐᓂᐊᖅᑐᑦ ᓄᓇᓕᖕᓂᑦ 

ᐃᓚᐅᑎᑕᐅᔪᓂᑦ. ᐆᒪᔪᑦ ᐊᒃᑐᖅᑕᐅᔪᑦ ᖃᐅᔨᓴᖅᑕᐅᓗᑎᒃ ᐱᔭᕇᕐᓗᓂ ᖃᐅᔨᓇᓱᑦᑎᐊᕐᓂᖓᑦ ᖃᓄᖅ 

ᐊᒃᑐᖅᑕᐅᒐᔭᕐᒪᖔᑕ ᓴᓇᔭᐅᔪᒥᑦ ᐱᓯᒪᓂᖃᕋᔭᕈᓂ ᐊᑑᑎᖃᖅᑐᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᑕᔪᑦ 

ᐆᒪᔪᖏᓐᓂᒃ ᓱᓇᖃᕐᒪᖔᑕ ᐊᕙᑎᖓᓂ. ᐅᓇ ᖃᐅᔨᓇᓱᑦᑎᐊᕐᓂᖅ ᐊᑐᓕᖅᑕᐅᖁᔨᓂᐊᖅᑐᖅ 

ᐊᒃᑐᓗᐊᖅᑕᐃᓕᑎᑦᑎᔾᔪᑎᒃᓴᓂᒃ ᖃᓄᑐᐃᓐᓇᖅ ᑕᒫᖓᑦ ᐊᒃᑐᐃᒐᔭᖅᑐᓂᑦ. ᐅᑯᐊ 

ᐊᒃᑐᓗᐊᖅᑕᐃᓕᑎᑦᑎᔾᔪᑎᒃᓴᐃᑦ ᐃᓚᓕᐅᑎᓂᐊᖅᑐᑦ ᓴᓇᔭᐅᔪᒧᑦ ᑕᐃᑲᓂ ᓇᑉᐸᖅᓯᕙᓪᓕᐊᑎᓪᓗᒋᑦ ᐊᒻᒪᓗ 

ᐃᖏᕐᕋᓯᑎᑦᑎᓯᒪᓕᕐᑎᓪᓗᒋᑦ. ᐋᕿᒍᑎᔪᑦ ᐊᒃᑐᐃᔪᓄᑦ ᖃᐅᔨᓇᓱᒍᑕᐅᔪᑦ ᓇᓗᓇᐃᖅᓯᓂᐊᖅᑐᑦ ᐊᖏᔪᒥᒃ 

ᐊᒃᑐᐃᓂᖃᕐᓂᐊᓐᖏᑦᑐᖅ ᐆᒪᔪᑦ ᐊᕙᑎᖏᓐᓄᑦ.   

ᐃᓅᓯᓕᕆᓂᕐᒧᑦ-ᑮᓇᐅᔭᓕᕆᓂᕐᒧᑦ ᖃᐅᔨᓇᓱᒍᑕᐅᔪᖅ ᐱᓕᕆᐊᖑᓂᐊᖅᑐᖅ ᖃᐅᔨᓇᖅᓯᒃᐸᑦ 

ᐊᒃᑐᐃᔪᓐᓇᖅᑐᓂᑦ ᓴᓇᔭᐅᔪᒥᑦ ᑕᒪᒃᑯᑎᒍᑦ ᐊᑑᑎᖃᖅᑐᑦ ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᕈᑎᖏᓐᓄᑦ ᐃᓗᓕᖏᑦ 

ᐊᑕᔪᑦ. ᑲᑎᒪᖃᑎᒌᖕᓂᖅ ᐊᒻᒪᓗ ᐊᐱᖅᓱᐃᓂᖅ ᐃᓄᓕᒫᓂᒃ ᐊᒻᒪᓗ ᓄᓇᓕᖕᓄᑦ ᑎᒍᒥᐊᖅᑎᐅᔪᓂᒃ 

ᐱᓕᕆᐊᖑᓚᐅᖅᑐᖅ 2016-ᒥ ᐱᒋᐊᖅᖢᑎᒃ ᐊᒻᒪᓗ ᑕᒪᕐᒥᒃ ᐃᓱᒫᓘᑎᑦ ᐊᒻᒪᓗ ᐱᔾᔪᑕᐅᔪᑦ ᐅᖃᐅᓯᐅᓚᐅᖅᑐᑦ 

ᐃᓱᒪᒋᔭᐅᑦᑎᐊᖅᖢᑎᒃ ᐃᓅᓯᓕᕆᓂᖓᒍᑦ-ᑮᓇᐅᔭᓕᐅᕈᑕᐅᓂᖓᒍᑦ ᐊᒃᑐᐃᔪᑦ ᖃᐅᔨᓇᓱᒃᑕᐅᑎᓪᓗᒋᑦ. 

ᐊᔾᔨᒌᓐᖏᑦᑐᓄᑦ ᑲᑎᒪᔾᔪᑎᖃᓚᐅᖅᑐᑦ ᐊᑐᓕᖅᑎᑕᐅᕙᓪᓕᐊᓗᑎᒃ ᐃᓄᓕᒫᑦ ᑲᑎᒪᑎᑕᐅᓪᓗᑎᒃ, 

ᐊᑕᐅᓯᐅᑦᑕᖅᖢᒋᑦ ᐊᐱᖅᓱᖅᖢᒋᑦ, ᐅᖃᓪᓚᒃᕕᒃᑯᑦ ᑐᓴᖅᓴᐅᓪᓗᑎᒃ, ᐊᒻᒪᓗ ᐅᖃᓘᑎᕋᓛᑎᒍᑦ 

ᑐᓴᒐᒃᓴᓕᕆᔾᔪᑕᐅᓕᖅᑐᑎᒍᑦ. ᑕᒪᕐᒥᒃ ᐱᐅᔪᑦ ᐊᒻᒪᓗ ᐱᐅᓐᖏᑦᑐᓂᒃ ᐊᒃᑐᐃᔪᑦ ᖃᐅᔨᓇᓱᒃᑕᐅᑦᑎᐊᓚᐅᖅᑐᑦ, 

ᐊᒻᒪᓗ ᐱᐅᓯᕚᓪᓕᖅᖢᑎᒃ ᐊᒻᒪᓗ ᐊᒃᑐᓗᐊᖅᑕᐃᓕᑎᑦᑎᔾᔪᑎᒃᓴᐃᑦ ᐊᑐᓕᖁᔭᐅᓪᓗᑎᒃ. ᐅᑯᐊ 

ᐱᐅᓯᕚᓪᓕᕈᑎᑦ ᐊᒻᒪᓗ ᐊᒃᑐᓗᐊᖅᑕᐃᓕᑎᑦᑎᔾᔪᑎᑦ ᐃᓚᓕᐅᑎᓚᐅᖅᑐᑦ ᓴᓇᔭᐅᔪᖅ 

ᐃᖏᕐᕋᓯᑎᑕᐅᓂᐊᕐᓂᖓᑕ ᐸᕐᓇᐅᑖᓄᑦ ᐊᒻᒪᓗ ᐊᒥᓱᑦ ᐊᑐᖅᑕᐅᓯᒪᓕᕇᖅᑐᑦ. ᐋᕿᒍᑎᔪᑦ ᐃᓅᓯᓕᕆᓂᕐᒧᑦ-



ᑮᓇᐅᔭᓕᐅᕈᑕᐅᓂᖓᓄᑦ ᖃᐅᔨᓇᓱᒃᑕᐅᔾᔪᑎᑦ ᐅᖃᖅᓯᒪᔪᑦ ᐊᖏᔪᒥᒃ ᐱᑕᖃᓐᖏᑦᑐᖅ ᐊᒃᑐᐃᔪᒥᒃ 

ᓂᕆᐅᕆᔭᐅᔪᖅ ᑕᒪᐅᓐᓇ ᐃᓅᓯᓕᕆᓂᒃᑯᑦ-ᑭᓇᐅᔭᓕᐅᕈᑕᐅᓂᖓᒍᑦ ᐊᕙᑎ.   

ᒥᐊᓂᕆᔾᔪᑕᐅᔪᑦ ᐸᕐᓇᐅᑎᑦ ᓴᕿᑕᐅᓚᐅᖅᑐᑦ ᐊᒻᒪᓗ ᓴᕿᑦᑎᓂᐊᖅᑐᑦ ᒥᐊᓂᕆᔾᔪᑎᒃᓴᓂᒃ 

ᐊᒃᑐᐃᕙᓪᓕᐊᕋᐅᔭᕐᓂᐊᖅᑐᓂᒃ ᓴᓇᔭᐅᔪᒥᑦ ᑖᒃᑯᓄᖓ ᐊᔾᔨᒌᓐᖏᑦᑐᑦ ᐊᑑᑎᖃᖅᑐᑦ ᐆᒪᔪᓕᒫᑦ 

ᐊᕙᑎᓕᒫᖏᓪᓗ ᐊᑕᔪᑦ ᐊᒻᒪᓗ ᐊᑑᑎᖃᖅᑐᑦ ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᕈᑕᐅᓂᖓᓄᑦ ᐊᑕᔪᑦ. ᓂᕐᔪᑎᑦ 

ᒥᐊᓂᕆᔭᐅᔾᔪᑎᒃᓴᖏᑦ ᐸᕐᓇᐅᑎᑦ ᐊᒻᒪᓗ ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᕈᑕᐅᓂᖓᓄᑦ ᒥᐊᓂᕆᔾᔪᑎᑦ 

ᐸᕐᓇᐅᑎᖏᑦ ᑎᑎᕋᖅᑕᐅᔭᕆᐊᖃᖅᑐᑦ, ᑖᒃᑯᐊᓗ ᖄᖓᒍᑦ ᒥᐊᓂᕆᔾᔪᑎᑦ ᐸᕐᓇᐅᑎᑦ ᓴᓇᓯᒪᔪᑦ 

ᐱᕙᓪᓕᐊᑎᑕᐅᑎᓪᓗᒍ ᐃᖏᕐᕋᕙᓪᓕᐊᕋᐅᔭᖅᑎᓪᓗᒍ.  

ᑕᐃᒪᓗ ᐊᒥᓲᔪᑦ ᐊᓯᖏᑦ ᐱᕙᓪᓕᐊᑎᑕᐅᔪᑦ ᓴᓂᑭᓗᐊᕐᒥ. ᐅᓇ ᐃᓚᖃᖅᑐᖅ ᐊᒥᓱᓂᒃ ᓇᑉᐸᕆᐊᖃᖅᑐᓂ 

ᓴᓇᔭᐅᔪᑦ ᕿᑎᐊᓂ ᓄᓇᓖᑦ, ᑎᐅᓕᑐᐊᓕ ᒥᕐᖑᐃᖅᓯᕐᕕᒃ, ᐊᒻᒪᓗ ᓴᐳᒻᒥᔭᐅᕗᑦ ᐊᕙᓗᐊᓂ. 

ᐊᒃᑐᐃᖏᓐᓇᕋᔭᕐᓕᖓ ᖃᐅᔨᔭᐅᓇᓱᑦᑎᐊᖅᐳᖅ ᖃᐅᔨᓂᐊᕐᓗᓂ ᓴᓇᔭᐅᔪᖅ ᖃᓄᖅ ᐊᒃᑐᐃᖕᒪᖔᑦ, ᑲᑎᖓᓪᓗᒋ 

ᐊᓯᖏᑦ ᓴᓇᔭᐅᔪᑦ ᐊᒻᒪᓗ ᖃᓄᐃᓕᐅᕈᑕᐅᔪᑦ, ᐅᑯᐊᓗ ᐊᒃᑐᐃᔪᓐᓇᖅᑐᑦ ᐊᑑᑎᖃᖅᑐᑦ ᐆᒪᔪᓕᒫᓄᑦ 

ᐊᕙᑎᓕᒫᖏᓐᓄᓪᓗ ᐃᓗᓕᖏᑦ ᐅᒡᕙᓘᓐᓃᑦ ᐊᑑᑎᖃᖅᑐᓄᑦ ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᕈᑎᖏᓐᓄᑦ 

ᐃᓗᓕᖏᑦ. ᖃᐅᔨᓴᕈᑎᓂᑦ ᖃᐅᔨᓇᖅᓯᔪᑦ ᖃᐅᔨᔭᐅᓇᓱᒃᑐᓂ ᐃᓱᒪᓕᐅᕆᔾᔪᑕᐅᓚᐅᖅᑐᑦ ᑖᒃᑯᐊ 

ᓂᕆᐅᓇᖅᑐᑦ ᐊᒃᑐᐃᔮᓐᖏᓂᖏᓐᓂᒃ ᐊᑑᑎᖃᖅᑐᑦ ᐆᒪᔪᓕᒫᓄᑦ ᐊᕙᑎᓕᒫᖏᓐᓄᓪᓗ ᐃᓗᓕᖏᓐᓄᑦ ᑭᓯᐊᓂ 

ᐊᒃᑐᐃᔪᓐᓇᖅᑐᖅ ᐱᐅᓐᖏᑐᒥᒃ ᓄᓇᓕᖕᓂ ᖃᓄᐃᖏᑦᑎᐊᕈᑎᖏᑦ ᐊᑑᑎᖃᖅᑐᑦ ᐃᓅᓯᓕᕆᓂᕐᒧᑦ-

ᑮᓇᐅᔭᓕᐅᕈᑕᐅᓂᖓᓄᑦ ᐃᓗᓕᖏᑦ. ᐅᓇ ᑕᐃᒪᓐᓇᐅᔪᖅ ᐅᓄᖅᓯᓂᖏᓐᓄᑦ ᖃᓪᓗᓈᓂᖔᖅᑐᑦ ᓴᓇᔨᑦ 

ᓄᓇᓕᖕᓄᑦ ᑐᒃᓯᕋᖅᑕᐅᔪᒧᑦ ᓴᓇᔭᐅᖁᓪᓗᒍ ᐊᒻᒪᓗ ᐊᓯᖏᑦ ᓴᓇᔭᕆᐊᖃᖅᑐᓄᑦ ᑕᐃᑲᓂ ᕿᓚᒻᒥᐅᔪᒥᒃ 

ᐱᔭᕇᖅᓯᒐᔭᖅᑐᑦ. ᐊᒃᑐᐃᖏᓐᓇᕋᔭᖅᑐᓄᑦ ᖃᐅᔨᓇᓱᒃᑕᐅᑦᑎᐊᖅᑐᑦ ᐃᓱᒪᓕᐊᖑᓗᑎᒃ ᑖᒃᑯᐊᓗ ᐊᖏᔫᒥᒃ 

ᐊᒃᑐᐃᓂᐊᓐᖏᑦᑐᑦ ᐊᒻᒪᓗ ᒥᐊᓂᕆᔭᐅᓂᐊᖅᑐᑦ ᐃᓚᒋᓗᒍ ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᕈᑕᐅᓂᖓᓄᑦ 

ᒥᐊᓂᕆᔭᐅᓂᖓᓄᑦ ᐸᕐᓇᐅᑎᑦᑎᒍᑦ.  

ᐅᓇ ᓴᓇᔭᐅᔪᖅ ᑲᔪᓯᑦᑎᐊᖅᑐᒥᒃ ᐊᑐᖅᑕᐅᓂᐊᖅᑐᖅ ᑲᔪᓯᑦᑎᐊᖅᑐᒥᒃ ᐆᒻᒪᖁᑎᖃᐅᑎᖃᕐᕕᐅᓗᓂ 

ᑐᓂᓯᓯᒪᓗᑎᒃ ᓱᕈᖅᓴᐃᓐᖏᑦᑐᒥᒃ ᐆᒻᒪᖁᑎᖃᐅᑎᖃᕐᓗᑎᒃ ᓴᓂᑭᓗᐊᖅ, ᐊᑦᑎᒃᓯᓯᒪᑎᓪᓗᒋᑦ ᓄᓇᓕᖕᓂ 

ᐊᑐᓗᐊᖅᑐᑦ ᑏᓱᕐᒥᒃ ᐅᖅᓱᐊᓗᖕᒥᒃ ᐆᒻᒪᖁᑎᖃᐅᑎᒥᖕᓄᑦ. ᐅᓇ ᑲᔪᓰᓐᓇᕐᑎᑦᑎᔪᓐᓇᕐᓂᖓ 

ᖃᐅᔨᓇᓱᒃᑕᐅᑦᑎᐊᕐᓂᐊᖅᑐᖅ ᐱᓕᕆᐊᖑᓗᓂ ᖃᐅᔨᓴᐳᑎᑎᒍᑦ ᓴᓇᔭᐅᔪᖅ ᓄᓇᓕᖕᓂᑦ 

ᓇᓗᓇᐃᖅᑕᐅᓯᒪᔪᓂᒃ ᑲᔪᓰᓐᓇᕈᓐᓇᖅᑎᑐᒪᔭᒥᖕᓄᑦ ᑐᕌᕆᔭᖏᑦ. ᐅᑯᐊ ᐋᕿᒍᑎᔪᑦ ᑲᔪᓰᓐᓇᕈᓐᓇᕐᓂᖓᒍᑦ 

ᖃᐅᔨᓴᖅᓯᒪᔪᑦ ᑕᑯᑎᑦᑎᓯᒪᓂᐊᖅᑐᑦ ᖃᓄᖅ ᐃᓅᓯᓕᕆᓂᖅ, ᑮᓇᐅᔭᓕᐅᕈᑕᐅᓂᖓ, ᐱᐅᓯᑐᖃᖏᓐᓄᑦ, ᐊᒻᒪᓗ 

ᐊᕙᑎᑦᑎᓄᑦ ᑲᔪᓯᑦᑎᐊᕈᑕᐅᔪᓐᓇᖅᑐᖅ ᐃᓱᒪᒋᔭᐅᑦᑎᐊᖅᖢᓂ ᑕᒪᐃᓐᓄᑦ ᖃᓄᐃᓕᕙᓪᓕᐊᓂᓕᒪᖔᒍᑦ 

ᓴᓇᔭᐅᔪᖅ ᐱᕙᓪᓕᐊᑎᑕᐅᑎᓪᓗᒍ.   

ᐅᓇ ᑐᒃᓯᕋᖅᑕᐅᓯᒪᔪᖅ ᓴᓇᔭᐅᔪᒪᓪᓗᓂ ᖃᐅᔨᓇᖅᑐᒥᒃ ᐊᒻᒪᓗ ᑐᑭᖃᖅᑐᒥᒃ ᐊᒃᑐᐃᓂᐊᖅᑐᖅ ᐊᑦᑎᒃᓯᓗᓂ 

ᓴᓕᑭᓗᐊᖅ ᐸᐅᕿᓂᖓ ᐃᓯᐊᕿᓂᖓ ᐊᒻᒪᓗ ᐊᑐᓗᐊᕐᓂᖓᑦ ᑏᓱᖅ ᐅᖅᓱᐊᓗᖕᒥᒃ. ᑐᓂᓯᓯᒪᓂᐊᖅᑐᖅ 

ᐊᒥᓱᓂᒃ ᓄᓇᓕᖕᓄᑦ ᐃᑲᔫᑎᓗᓂ ᓲᕐᓗ ᓄᓇᓕᖕᓂᒃ ᐃᖅᑲᓇᐃᔭᕐᑎᑦᑎᓗᑎᒃ ᐊᒻᒪᓗ ᑮᓇᐅᔭᑎᒍᑦ 

ᒪᑭᒪᔾᔪᑎᖏᑦᑎᒍᑦ ᐃᑲᔫᑎᓗᑎᒃ. ᐃᖏᕐᕋᓯᑎᑕᐅᓂᖓ ᑐᒃᓯᕋᖅᑕᐅᔪᖅ ᓴᓇᔭᐅᔪᒪᔪᖅ ᐃᓚᐅᓕᕐᑎᑦᑎᓂᐊᖅᑐᖅ 

ᐊᓯᖏᓐᓂᒃ ᓄᓇᓕᖕᓄᑦ-ᑕᒪᐃᓐᓄᑦ ᓴᓇᓯᒪᔪᓂᒃ ᓇᒥᑐᐃᓐᓇᖅ ᐊᕕᒃᑐᖅᓯᒪᔪᓂ ᐊᒻᒪᓗ ᑎᐅᓕᑐᐊᓕ. ᐃᓄᖕᓂᑦ-

ᐃᖏᕐᕋᑎᑕᐅᓂᖓ ᐊᒻᒪᓗ ᐃᓄᖕᓂᑦ-ᓇᖕᒥᓂᕆᔭᐅᓂᖓ ᓴᓇᔭᐅᔪᖅ, ᑕᑯᑎᑦᑎᓂᐊᖅᑐᖅ ᖃᓄᖅ 



ᐅᓄᖅᓯᑎᑦᑎᓯᒪᔪᓐᓇᕐᓂᖓ ᓄᓇᓕᖕᓄᑦ ᐃᑲᔫᑎᓂᒃ. ᐃᓚᓕᐅᑎᔭᐅᓗᓂ ᐸᑕᓖᖃᕐᕕᒃ ᐊᒻᒪᓗ 

ᐆᒻᒪᖁᑎᖃᕐᑎᑦᑎᔪᓐᓇᕐᓂᖓᑕ ᑎᑭᐅᑎᓯᒪᓂᖓ, ᐅᓇ ᓴᓇᔭᐅᔪᖅ ᑕᑯᑎᑦᑎᓂᐊᖅᑐᖅ ᖃᓄᖅ ᓄᓇᓕᖕᓂ-

ᑕᒪᐃᓐᓂᑦ ᓄᓇᒥᑦ ᐆᒻᒪᖁᑎᖃᐅᑎ ᓴᓇᓯᒪᔪᖅ ᐊᑦᑕᕐᓇᓐᖏᑦᑎᐊᖅᑐᒥᒃ ᐃᓚᓕᐅᑎᓯᒪᓂᖓ ᓄᓇᓕᖕᓂ 

ᐆᒻᒪᖁᑎᖃᕐᑎᑦᑎᕕᐅᔪᓄᑦ. ᐅᓇ ᐸᑕᓖᖅ ᐊᒻᒪᓗ ᐆᒻᒪᖁᑎᖃᕐᑎᑦᑎᓂᖓᑕ ᑎᑭᐅᑎᓯᒪᔪᓐᓇᕐᓂᖓ 

ᐱᐅᓯᕚᓪᓕᕐᑎᑦᑎᓂᐊᖅᑐᖅ ᑎᑭᐅᑎᔪᓐᓇᖅᑕᖏᓐᓄᑦ ᐋᕿᑦᑎᐊᕐᓗᓂ ᐆᒻᒪᖁᑎᖃᐅᑎᖃᕐᑎᑦᑎᓂᖓ 

ᓄᓇᓕᖕᓄᑦ ᐱᓯᒪᐃᓐᓇᕐᓗᒋᑦ ᑏᓱ ᔭᓄᓚᐃᑕᐃᑦ ᖃᒥᖓᓗᑎᒃ ᖃᖓᓕᒫᓂᖅ ᐊᓄᕆᒃᑯᑦ ᔭᓄᓚᐃᑕᖃᓕᕈᑎᒃ 

ᑎᑭᐅᑎᓯᒪᔪᓐᓇᖅᑐᑦ ᐅᓄᕐᓂᖅᓴᓂᒃ ᐆᒻᒪᖁᑎᖃᐅᑎᖃᕐᑎᑦᑎᓗᑎᒃ. ᐅᓇ ᐊᔪᖏᑎᑦᑎᔪᖅ ᑏᓱ ᔭᓄᓚᐃᑕᐃᑦ 

ᐊᑐᖅᑕᐅᖔᕐᓗᑎᒃ ᐊᔪᓕᖅᐸᑕ ᑖᒃᑯᐊ, ᑕᐃᒪᓗ ᐱᐅᓯᕚᓪᓕᕋᔭᖅᑐᖅ ᐆᒻᒪᖁᑎᖃᐅᑎᑦ 

ᐊᑦᑕᕐᓇᖅᑐᒦᑎᑦᑎᓂᖏᓐᓂᖅᓴᐅᓗᑎᒃ ᐊᒻᒪᓗ ᐊᑑᑎᖃᕐᓗᑎᒃ ᕼᐋᒻᓚᒃᑯᓄᑦ, ᐊᑦᑎᒃᓯᓯᒪᓂᐊᖅᑐᖅ 

ᖃᒥᖃᑦᑕᕐᓂᖏᓐᓂᒃ ᓄᓇᓖᑦ ᐊᒻᒪᓗ ᐊᔾᔨᒌᒥᒃ ᓴᐳᒻᒥᔭᐅᓗᑎᒃ ᐊᑦᑕᕐᓇᕋᔭᖅᑐᓄᑦ ᓴᓇᕐᕈᑎᑦ ᐊᔪᓕᖅᐸᑕ.    

ᓄᓇᕗᑦ ᓅᑦᑕᕆᐊᖃᓕᖅᑐᖅ ᐊᑐᕈᓐᓃᕐᓗᑎᒃ ᑏᓱᕐᒥᒃ ᐅᖅᓱᐊᓗᖕᒥᒃ ᑲᔪᓰᓐᓇᕈᑎᒋᓂᐊᕐᓗᒍ ᐆᒻᒪᖁᑎᖃᐅᑎᓄᑦ. 

ᓄᓇᒥᑦ ᐆᒻᒪᖁᑎᖃᐅᑎᑦ ᐊᕙᑎᒧᑦ ᐱᐅᔫᖕᒪᑕ, ᑭᓯᐊᓂᑦᑕᐅᖅ ᑮᓇᐅᔭᓕᐅᕐᑎᑦᑎᔪᓐᓇᖅᑐᑦ ᐃᓄᖕᓄᑦ. 

ᓴᕿᑦᑎᒍᑎᒃ ᓄᓇᓕᖕᓄᑦ-ᑕᒪᐃᓐᓄᑦ ᓄᓇᒥᑦ ᐆᒻᒪᖁᑎᖃᐅᑎᖃᕐᓗᑎᒃ ᐹᑕᓖᓄᑦ ᓄᒃᑭᒃᓴᐅᑎᑦ, ᓲᕐᓗ 

ᑐᒃᓯᕋᖅᑕᐅᔪᖅ ᓴᓇᔭᐅᔪᒪᓪᓗᓂ, ᑐᓂᓯᓯᒪᓂᐊᖅᑐᖅ ᐊᑯᓂᐅᔪᒥᒃ ᑮᓇᐅᔭᓕᐅᕈᑕᐅᓗᓂ, ᐊᕙᑎᑦᑎᓄᑦ, ᐊᒻᒪᓗ 

ᐃᓅᓯᕐᒧᑦ ᐃᑲᔫᑎᑦᑎᐊᖅᑐᑦ ᓄᓇᓕᖕᓄᑦ, ᐊᕕᒃᑐᖅᓯᒪᔪᓄᑦ, ᐊᒻᒪᓗ ᑎᐅᓕᑐᐊᓕ-ᑕᒪᐃᓐᓄᑦ.   

 


